
Ang Bagong Coverage ng Medicare para sa 
De-Resetang Gamot: Isang Mensahe para sa mga
Nag-aalaga sa Isang Táong may Medicare 
Tinutulungan mo ba ang isang táong may Medicare na
magpasiya tungkol sa pangangalaga sa kalusugan? 
Kung tinutulungan mo ang isang kapamilya o kaibigan na magpasiya tungkol sa
pangangalaga sa kalusugan, dapat mong malaman ang bagong coverage ng Medicare para
sa de-resetang gamot. Simula sa ika-1 ng Enero 2006, ang mga plano ng Medicare para
sa de-resetang gamot ay makukuha upang tulungan ang mga may Medicare na magtipid
sa kanilang mga de-resetang gamot. Ang mga planong ito ay iaalok ng mga kompanya ng
seguro at ibang mga pribadong kompanyang inaprubahan ng Medicare. Babayaran ng
mga plano ang mga generic at kilaláng gamot. 

Dapat pag-aralan ng lahat ng mga may Medicare ang bagong coverage na ito. Para sa
karamihan ng mga tao, hindi awtomatiko ang coverage. Upang makuha ang coverage na
ito para sa de-resetang gamot, ang karamihan ng mga may Medicare ay dapat pumili at
magrehistro sa isang plano ng Medicare para sa de-resetang gamot na tumutupad sa
kanilang mga pangangailangan. 

Paunawa: Kung ang inaalagaan mo ay may coverage para sa de-resetang gamot dahil sa
isang dating pinaglilingkuran o unyon, payuhan mo siyang kausapin ang tagapangasiwa
ng mga benepisyo. Kinakailangang malaman ng iyong kapamilya o kaibigan kung paano
magagamit kasama ng Medicare ang kanyang kasalukuyang coverage para sa gamot bago
siya magpasiya kung magrerehistro sa isang plano ng Medicare para sa gamot. 

Kung ang inaalagaan mo ay may Medicare Health Plan (tulad ng Medicare Advantage
Plan o Medicare Cost Plan), maaaring may inaalok ding coverage ang planong iyon para
sa gamot. Papadalhan ng plano sa kalusugan ang iyong kapamilya o kaibigan ng isang
abiso tungkol sa mga mapagpipiliang de-resetang gamot. 

Paano ako makakatulong? 
Gawin ang mga sumusunod upang tulungan ang inaalagan mo na pumili ng isang plano
ng Medicare para sa de-resetang gamot na tumutupad sa kanyang mga pangangailangan: 

Sa darating na spring (tagsiból) at summer (tag-inít): 

• Kung kaunti lamang ang kinikita at mga pag-aari ng iyong kapamilya o kaibigan,
maaaring magpadala ang Social Security Administration (SSA) ng isang aplikasyon
para sa karagdagang tulong sa summer na ito. Matutulungan mo ang inaalagaan mo na
kumpletohin at ibalik ang aplikasyon na ito sa SSA. Kung ikaw ay pinili ng iyong
kapamilya o kaibigan bilang kanyang personal na kinatawan, maaari mong
kumpletohin ang aplikasyon sa kanyang kapakanan. Kung kwalipikado ang tao, kaunti
o wala siyang babayaran para sa mga premium o mga deductible (mababawas), at
mababa lamang ang kanyang mga copayment (kabahaging bayad). Kung hindi
magpadala ng aplikasyon ang SSA at sa palagay mo’y kwalipikado ang iyong kapamilya
o kaibigan para sa tulong na ito, tawagan ang SSA sa 1-800-772-1213. Dapat tawagan
ng mga gumagamit ng TTY ang 1-800-325-0778. Maaari mo rin bisitahin ang
www.socialsecurity.gov sa web. Maaaring mag-aplay ang inaalagaan mo sa SSA o sa
tanggapan ng Medicaid sa kanyang lugar kahit kailan pagkatapos ng Hunyo 2005. 

• Sa ilang mga kaso, kung ang iyong kapamilya o kaibigan ay kumukuha ng tulong mula
sa estado upang bayaran ang mga gastos sa pangangalaga sa kalusugan (tulad ng
Medicaid), awtomatiko siyang kwalipikado at hindi na niya kailangan mag-aplay para
sa karagdagang tulong. Magpapadala ang Medicare ng abiso kung ganito ang kaso. 

Sa darating na fall (taglagás): 

• Tingnan ang anumang kasalukuyang insurance coverage sa kalusugan na mayroon ang
iyong kapamilya o kaibigan. Sinasaklaw ba ang mga de-resetang gamot? Ano ang mga
sariling gastos sa gamot? 

• Gumawa ng listahan ng pangalan, dosis, kadalasan, at presyo ng mga de-resetang
gamot na ginagamit ng iyong kapamilya o kaibigan. Dahil iba-iba ang mga gamot na
sinasaklaw ng iba’t-ibang mga plano, makakatulong ito sa iyo na malaman kung aling
plano ang pinaka-tumutupad sa mga pangangailangan ng iyong kapamilya o kaibigan
para sa de-resetang gamot. 

• Kung ikaw ang legal na kinatawan ng inaalagaan mo (halimbawa, kung may Power of
Attorney), maaari mo siyang irehistro sa isang plano ng Medicare para sa de-resetang
gamot. Maaari mo rin kumpletohin ang aplikasyon sa kanyang kapakanan upang
makakuha ng karagdagang tulong. 

★

Sino ang maaaring sumali sa isang Medicare na plano
para sa de-resetang gamot? 
Kahit sinong may Medicare ay maaaring sumali sa isang plano ng Medicare para sa 
de-resetang gamot. Kahit hindi gumagamit ng maraming mga de-resetang gamot ang
iyong kapamilya o kaibigan ngayon, dapat pa rin niya pag-isipang sumali sa isang plano
ng Medicare para sa de-resetang gamot. Para sa karamihan ng mga tao, ang pagsali sa
pang-unang panahon ng pagpaparehistro (tingnan ang mga petsa sa ibaba) ay
nangangahulugang mas mababa ang babayarang buwanang premium kaysa kung
maghintay sila sumali sa ibang panahon.

Kailan maaaring sumali ang isang tao? 
Ang lahat ng mga may Medicare ay maaaring sumali sa isang plano ng Medicare para sa
de-resetang gamot sa pagitan ng ika-15 ng Nobyembre 2005 at ika-15 ng Mayo
2006. Para sa mga sumali bago lumipas ang ika-31 ng Disyembre 2005, ang coverage
ay magsisimula sa ika-1 ng Enero 2006. Para sa mga sumali pagkalipas ng ika-31 ng
Disyembre, ang coverage ay magkakabisa sa unang araw ng buwan pagkatapos ng
buwan ng kanilang pagsali. 

Ang mga sumali sa isang plano ng Medicare para sa de-resetang gamot pagkalipas ng
ika-15 ng Mayo 2006 ay malamang na magbabayad ng mas mataas na buwanang
premium (karagdagang 1% man lamang bawat buwan para sa bawat buwan na
naghintay sila bago nagrehistro) maliban kung mayroon silang walang-hintong coverage
para sa de-resetang gamot mula sa ibang mapagkukunan na sa pangkalahatan ay
sumasaklaw sa kasing lawak man lamang na sinasaklaw ng isang plano ng Medicare para
sa de-resetang gamot. Kakailanganin nilang bayaran ang mas mataas na premium na ito
hangga’t mayroon silang isang plano ng Medicare para sa de-resetang gamot. 

Magkano ang isang plano ng Medicare para sa 
de-resetang gamot? 
Tulad ng ibang insurance (seguro), ang mga sasali sa isang plano ng Medicare para sa 
de-resetang gamot ay magbabayad ng 

• isang buwanang premium (karaniwan mga $37 sa 2006, ngunit maaari itong
magbago bawat taon), 

• isang taunang deductible (hanggang $250 sa 2006), at 

• bahagi ng gastos para sa kanilang mga de-resetang gamot, kabilang ang isang
copayment o coinsurance. 

Ang mga gastos ay mag-iiba-iba depende sa plano ng gamot. Ang ilang mga plano ay
maaaring magbigay ng mas malawak na coverage at mga karagdagang gamot. Kung
kaunti lamang ang kinikita at mga pag-aari ng inaalagaan mo, at siya’y kwalipikado para
sa karagdagang tulong, maaaring hindi na niya kailangang magbayad ng isang premium
o deductible. 

★

Para sa karagdagang impormasyon tungkol sa coverage
ng Medicare para sa de-resetang gamot, basahin ang handbook
na “Medicare & You 2006” (“Ang Medicare at Ikaw 2006”) na matatanggap ng iyong
kapamilya o kaibigan sa koreo sa Oktubre 2005. Maglalaman ito ng mas detalyadong
impormasyon tungkol sa mga plano ng Medicare para sa de-resetang gamot, kabilang
ang kung aling mga plano ang makukuha sa iyong lugar. Pagkatapos noon, kung ang
inaalagan mo ay nangangailangan ng tulong sa pagpili ng plano ng Medicare para sa 
de-resetang gamot na tumutupad sa kanyang mga pangangailangan, maaari ninyong
dalawang 

• bisitahin ang www.medicare.gov sa web. Piliin ang “Search Tools” upang makakuha
ng impormasyon para sa kanya mismo. O kaya, piliin ang “Frequently Asked
Questions” (Mga Madalas na Katanungan) upang makakuha ng mga sagot sa mga
karaniwang katanungan. 

• tawagan ang 1-800-MEDICARE (1-800-633-4227). Dapat tawagan ng mga
gumagamit ng TTY ang 1-877-486-2048. 

• tawagan ang State Health Insurance Assistance Program (Programa ng Estado para sa
Tulong sa Seguro sa Kalusugan) para sa harap-harapang tulong (tingnan ang
handbook na “Medicare & You 2006” para sa telepono). Maaari mo rin tawagan ang
1-800-MEDICARE (1-800-633-4227) o bisitahin ang www.medicare.gov sa web
para makuha ang telepono. 

• hanapin ang mga pangyayari sa kanyang lugar na may-kinalaman sa Medicare. 

